
1. İNSTİTUSİONAL İSLAHATLAR   

 

Bu sahədə iki istiqamətdə tədbirlər vacib görünür: 

- Kiçik sahibkarlığın inkişafı üzrə xüsusi dövlət agentliyinin yaradılması; 

- Kiçik sahibkarlıq üzrə Ombudsmen institutunun yaradılması. 

Kiçik biznesə yardım üzrə xüsusi dövlət agentliyinin yaradılması məqsədəuyğun 
görünür. Belə dövlət institutları (adları cox vaxt oxşar olmur) bir çox ölkələrdə 
(məsələn, ABŞ, Kanada, Rusiya, Çin və Çexiyada) mövcuddur. Onların əsas vəzifəsi 
özəl  sahibkarlığın ən zəif  sektoru olan kiçik biznes üzərində dövlət  himayəsinin təmin 
edilməsidir.  Bu institutlar öz ölkələrində kiçik biznesin inkişafı üçün əlverişli şəraitin 
yaradılmasına istiqamətlənib. Onlar qanunvericiliyin təkmilləşdirilməsi proseslərində 
təşəbbüslərlə çıxış edir, fəaliyyət göstərən və yaradılan bizneslərə məsləhətlər verir, 
kreditlərin alınmasına yardım edir, kiçik biznesi  müdaxilələrdən müdafiə edir, kiçik 
biznesin inkişafı gedişatını və bu sahədə ortaya çıxan problemləri təhlil edir və s. 

Kiçik biznes üzərində dövlət himayəsinin təmin edilməsinin digər istiqaməti Kiçik 
Biznes üzrə Dövlət və ya Milli Ombudsman İnstitutunun təsis edilməsidir. Belə 
institutlar (müxtəlif adda) məsələn, ABŞ, Polşa və b. ölkələrdə mövcuddur. Kiçik biznes 
üzrə Dövlət və ya Milli Ombudsman vəzifəsi ABŞ-da Kiçik Biznes Administrasiyası ilə 
yanaşı mövcuddur. Milli Ombudsmanın vəzifəsi kiçik biznesin maraqlarını həddən 
artıq ağır federal tənzimləmədən, nəzarətdən və mümkün cərimələrdən müdafiə 
etməkdir. Hər il Milli Ombudsman ABŞ  Konqresinə xüsusi məruzə təqdim edir.  

Ombudsman İnstitutu Avropa İttifaqında da fəaliyyət göstərir, sahibkarlar və onların 
assosiasiyaları Avropa qurumlarının pis idarəçiliyindən ziyan çəkdikdə şikayətlə  bura 
müraciət edə bilərlər. 

 

 

2. KİÇİK SAHİBKARLIĞA DAİR AVROPA MƏFHUMLARININ TƏTBİQİ  

 

Təkliflər: 

1) Təsnifat mikro, kiçik və orta sahibkarlığı əhatə etməlidir; 

2) Sahələr prinsipi qaldırılmalıdır; 

3) Müvafiq illik dövriyyələr bir qədər də artırılmalıdır 

 



Təkilflərin əsaslandırılması 

Biznesin kiçik kateqoriyasına aid edilməsi Azərbaycan Respublikasında Nazirlər 
Kabinetinin 18.12.2009 tarixli qərarı ilə tənzimlənir (Cədvəl №1). Bu qərar öncəki 
qərara (20.04.2004 tarixli) nisbətən Avropada qəbul olunmuş meyarlara (Cədvəl №2) 
daha yaxın olsa da, hələ ki, Avropa Komissiyasının 2003-cü ildə Qərbi Avropa ölkələri 
iqtisadiyyatının  KOS  sektorunu  təşkil  edən  mikro-,  kiçik  və orta  müəssisələrin  
müəyyənləşdirilməsi üçün tətbiq edilən meyarlardan uzaqdır. Nəticədə 
Azərbaycanda kiçik sahibkarlığın inkişaf səviyyəsi və rolunu Avropa ölkələri ilə 
müqayisə etmək mümkün olmur. Bundan əlavə, milli məhsulun yaradılmasında, iş 
yerləri ilə təmin edilmədə və başqa göstəricilər üzrə kiçik biznesin rolu çox aşağı 
səviyyəli olur (inkişaf etmiş ölkələrlə müqaisədə 20 dəfədən çox geri qalaqdayəq).  

 

Cədvəl №1 

Fəaliyyət sektoru İşçilərin orta illik sayı İllik dövriyyə 

Sənaye və tikinti < 50 ≤ 500 min AZN 

Aqrar < 25 ≤ 250 min AZN 

Topdansatış ticarət < 15 ≤ 1 milyon AZN 

Pərakəndə satış, nəqliyyat, 
xidmətlər və digər fəaliyyətlər 

< 10 ≤ 250 min AZN 

 

Avropa meyarlarına daha da yaxınlaşma Avropa ölkələrinin təcrübəsindən daha 
yaxşı istifadə etməyə imkan  verəcək  (vahid  anlayışdan  istifadə əsasında).  Bundan  
başqa,  ümumi  anlayışların  tətbiqi  tək  kiçik  biznesin  inkişafı yox,  həm  də onun  ölkə 
iqtisadiyyatında rolu məsələlərində korrekt müqayisələr və təhlillər üçün imkan 
yaradacaq. Aİ tərəfindən KOS-u dəstəkləyən müxtəlif proqramların  həyata 
keçirilməsini də nəzərə alaraq Azərbaycan tədricən bu proqramlara cəlb oluna bilər 
(Avropa Şərq Tərəfdaşlığı proqramı əsasında).   

 

Cədvəl №2 

 İşçilərin sayı İllik dövriyyə Və ya Aktivlərin 
balans dəyəri 

Orta ölçülü < 250 50 milyon avro  43 milyon avro 

Kiçik < 50 10 milyon avro  10 milyon avro 

Mikro < 10 2 milyon avro  2 milyon avro 



Avropa İttifaqı təsnifatına Türkiyə (Cədvəl №3) və Rusiya (Cədvəl №4) təsnifatları da 
yaxındır. 

 

Cədvəl №3 

 İşçilərin sayı İllik dövriyyə 

Orta ölçülü 50 – 249 ≤ 40 milyon TL ($24mln) 

Kiçik 10 – 49 ≤ 8 milyon TL ($4,8mln) 

Mikro 1 – 9 ≤ 1 milyon TL ($600,000) 

 

Cədvəl №4 

 İşçilərin sayı İllik dövriyyə 

Orta ölçülü <250 ≤ 1 milyard Rubl 

Kiçik <100 ≤ 400 milyon Rubl 

Mikro < 15 ≤ 60 milyon Rubl 

 

 

3. LİSENYALAŞDIRMA SİSTEMİNİN İSLAHATI 

 

Azərbaycan Respublikası Prezidentinin 26 oktyabr 2011-ci il tarixli Fərmanı əsasında 
hazırlanan «Lisenziyalar və icazələr haqqında» qanun layihəsinin qəbulu üçün Milli 
Məclisə təqdim edilməsi tezləşdirilməlidir. Qanun layihəsinin sahibkarlar 
assosiasiyaları və digər maraqlı tərəflərlə müzakirəsi unudulmamalıdır. 

Keçmiş SSRİ məkanında yalnız Azərbaycanda sahibkarlıq fəaliyyətinə lisenziyaların 
verilməsi hələ ki qanunla tənzimlənmir. Təbii ki, belə vəziyyət sahibkarlığın inkişafı 
qarşısında müəyyən maneələrə səbəb olurdu. Məhz buna görə ölkə Prezidentinin 
26.10.2011 tarixli fərmanı ilə müvafiq qanun layihəsinin hazırlanması tapşırılıb. 
Fərmanda qeyd edilir: “Eyni zamanda araşdırmalar göstərir ki, ölkədə sahibkarlıq 
fəaliyyəti ilə məşğul olmaq üçün müxtəlif dövlət orqanlarından çoxlu sayda icazə 
almaq  tələb  edilir.  Bu  isə,  öz  növbəsində,  sahibkarlığın  inkişafına,  məşğulluğun  
artmasına və iqtisadiyyata investisiya qoyuluşu prosesinə mənfi təsir göstərir. Mövcud 
vəziyyətin yaxşılaşdırılması sahibkarlıq fəaliyyəti ilə məşğul olmaq üçün tələb edilən 
xüsusi razılıq (lisenziya) və icazə sisteminin təkmilləşdirilməsini zəruri edir”. Fərmanda 
qanun layihəsinin hazırlanmasına 3 ay vaxt verilir. Fərmanda hazırlanacaq qanun 



layihəsində bir sıra meyarları nəzərə almaq da tapşırılır. Bu meyarlarla yanaşı aşağıdakı 
prinsiplərin tətbiqinin təmin edilməsi də çox vacibdir: 

1) lisenziyalaşdırılan fəaliyyət növlərinin sayının zəruri minimum 
səviyyəsində olması; 

2) lisenziyalar vahid mərkəzləşdirilmiş dövlət qurumu tərəfindən verilsin; 

3) lisenziya almış sahibkarlıq fəaliyyəti subyektinin uyğun biznes sahəsində 
inhisarçı üstünlüklərə malik olmasına yol verilməsin;  

4) lisenziyalaşdırma üzrə fəaliyyət müxtəlif orqanların başqa yoxlama və 
nəzarət fəaliyyəti növləri ilə əlaqələndirilsin; 

5) lisenziya (əgər söhbət sırf fiskal lisenziyalaşdırmadan getmirsə, məsələn, 
kazino biznesi) üçün ödəniş minimum (xərclər səviyyəsində) səviyyədə, 
lisenziyanın təsir müddəti isə - fəaliyyət növündən asılı olaraq – müxtəlif 
səviyyələrdə, ağlabatan dərəcədə uzun  (ən azı 5 il) müəyyənləşdirilsin; 

6) lisenziyanın ləğv edilməsi üçün mötəbər əsaslar müəyyənləşdirilsin.  

 

 

4. FERMER TORPAQLARININ QEYDİYYAT SİSTEMİNİN SADƏLƏŞDİRİLMƏSİ  

 

Fermer torpaqlarının dövlət qeydiyyatına alınması prosedurunu sadələşdirmək, əlavə 
xərclərin aradan qaldırılmasını təmin etmək üçün aşağıdakı addımların atılmasını təklif 
edirik: 

1) Torpağın sənədləşdirilməsi prosedurunun sadələşdirilməsi. 

Fermerlərə satılmış və ya icarəyə verilmiş torpaq sahələrinin dövlət 
qeydiyyatının sənədləşdirilməsi prosedurunun sadələşdirilməsi məqsədilə 
Bələdiyyələrin Dövlət reyestri yaradılması prosesi sürətləndirilir. Bələdiyyələrin 
Dövlət reyestrinin yaradılması bu vaxta qədər mövcud olan ikiqat rüsumların 
ödənilməsi hallarını aradan qaldıracaq. Bundan başqa Reyestrin yaradılması 
hərrac və ya müsabiqədən öncə həmin torpağın dövlət reyestrində qeydiyyata 
alınması məcburiliyi aradan götürəcək.  

2) Bələdiyyə mülkiyyətində olan torpağın satış qiymətinin formalaşması 
mexanizmlərinin təkmilləşdirilməsi: 

a) Bələdiyyə torpağının rayon üzrə sonuncu hərracda formalaşdırılmış satış 
qiymətinin növbəti hərrac üçün ilkin qiymət kimi qoyulması mexanizmi 
özünü doğrultmadığından ləğv edilməlidir.   



b) Bələdiyyə torpağı hərrac  və ya  müsabiqəyə çıxarılmamışdan  öncə müstəqil  
qiymətləndirici şirkət tərəfindən qiymətləndirilir və real bazar qiyməti 
nəzərə alınmaqla torpağın ilkin qiyməti müəyyənləşdirilir. Əvvəlcə, Hərrac 
Komissiyası tərəfindən müvəkkil qiymətləndirmə şirkətləri seçilir və hərraca 
çıxarılan torpaqların qiymətləndirilməsi işləri həmin şirkətlərə həvalə 
olunur. Qiymətləndirmə xidmətinin haqqı torpağın ilkin qiymətinə daxil 
edilir. Qiymətləndirmə prosesinin həyata keçirilməsinə cavabdehliyi Hərrac 
Komissiyası daşıyır.   

3) Bələdiyyə mülkiyyətində olan torpaqlarının icarəyə verilməsi mexanizmi 
sadələşdirilir 

a) «Bələdiyyə torpaqlarının idarə edilməsi haqqında» Qanuna müvafiq 
dəyişiklik edilərək bələdiyyə mülkiyyətində olan torpaqlarının icarəyə 
verilməsinin   hərrac  mexanizmi  ləğv  edilir  və bu  hüququ  birbaşa  
bələdiyyənin özünə qaytarılır.  

b) İcarəyə verilməsi nəzərdə tutulan bələdiyyə torpaq sahələri üçün Daşınmaz 
Əmlak Reyestri Xidmətindən dövlət reyestrindən Çıxarış və yüklülüyə dair 
Arayışın (Forma 1) alınması mexanizmi ləğv edilir. 

4) Qanunvericilik əsasında notariat fəaliyyətlərin sadələşdirilməsi   

a) Mülki Məcəlləyə, Notariat haqqında Qanuna və həmçinin bələdiyyə 
qanunvericiliyinə müvafiq dəyişiklik edilərək notariat kontorları olmayan 
yaşayış məntəqələrində bələdiyyə qurumlarına notariat hərəkətləri aparmaq 
hüququ verilir. Hazırda yerli icra nümayəndəliyinin səlahiyyətində olan bu 
hüquqlar  bələdiyyələrə verilməklə yanaşı notariat  hərəkətlərin  əhata  
dairəsinin dara da genişləndirilməsi təmin edilir. Bu hərəkətlərə, torpaqların 
alqı-satğı, habelə icarəyə verilməsi ilə bağlı bağlanmış müqavilənin təsdiqi 
də daxil edilir.    

b) Bələdiyyə mülkiyyətində olan torpaqların satılması və ya icarəyə verilməsi 
məqsədilə keçirilmiş hərrac və ya müsabəqənin yekunu olaraq qalib gəlmiş 
şəxsə Hərrac Komissiyası tərəfindən verilmiş və möhürləmiş Qərar və 
Şəhadətnamənin notarial qaydada təsdiqi ləğv olunur.  

c) Mülkiyyətində olan torpağın satışı və ya icarəyə verilməsi ilə bağlı bələdiyyə 
yığıncağının çıxartdığı Qərar (möhürlənmiş) notarial təsdiqdən 
öhdəliyindən azad edilir.  

d) Daşınmaz Əmlak Reyestri Xidməti tərəfindən məhkəmə qərarına ehtiyac 
olmadan notarial qaydada təsdiqlənmiş vəsiyyətnamələrin hüquqi sənəd 
kimi qəbulu təmin edilir və torpağın vəsiyyətnaməyə uyğun olaraq 
mülkiyyət hüququ təsdiqlənir. 



5) Torpaqlardan güzəştli icarə hüquqlarının əldə olunması və ya özəlləşdirilməsi 
mexanizmləri işlənir 

Kənd təsərrüfatına az yararlı və yararsız torpaqlara görə güzəştli icarə 
hüquqlarının əldə olunması və ya özəlləşdirilməsi mexanizmləri hazırlanır. 
Bundan başqa bələdiyyə ərazisində olan belə torpaqların xəritəsi və statistikası 
yaradılır.  

6) Fermerlərin məlumatlandırması imkanlarının genişləndrilməsi. 

a) Fermer fəaliyyəti ilə məşğul olan vətəndaşların məlumatlılıq səviyyəsini 
artırmaq üçün maarifləndirmə tədbirlərinin keçirilməsi, internet 
resurslarının yaradılması təmin edilir. 

b) Hər bir bələdiyyə binasının qarşısındakı lövhələrə hərrac və ya müsabiqəyə 
torpaqların çıxarılması barədə bildirişləri vurulur 

c) Notariat kontorlarındakı löhvələrdə torpaq alqı-satqısı ilə bağlı 
müqavilələrin təsdiqi üçün müəyyən edilmiş dövlət rüsumu barədə 
məlumatlar yerləşdirilir 

d) Hərrac və ya müsabiqənin keçirilməsi ilə bağlı fermerlərin məlumatlılıq 
səviyyəsinin artırılması məqsədilə www.herrac.az internet protalı yaradılır. 
Portalda  aşağıdakı məlumatlar yerləşdirilir: 

- Hərraca və müsabiqəyə çıxarılan torpaqlar barədə məlumatlar (torpağın ölçüsü, 
təyinatı, yerləşdiyi ərazi, ilkin qiyməti, kateqoriyası və s.) 

- Torpağın məxsus olduğu bələdiyyələr barədə məlumatlar 

- Torpağın foto və ya video görünüşü 

- Torpağın kommunal (su, qaz, elektrik xətləri və s.) və infrastruktur obyektlərinə 
(xəstəxana, məktəb və s.) yaxınlıq səviyyəsi  

7) Digər 

Azərbaycan Respublikasına bank sisteminin regionlarda geniş filial 
şəbəkəsinə malik  olmasını,  xüsusən  də özəl  banklar  tərəfindən  əhaliyə 
göstərilən xidmətin keyfiyyətinin artmasını nəzərə alaraq, habelə xidmət 
haqlarının nisbətən ucuzluğunu əsas götürərək fermer torpaqlarının 
dövlət qeydiyyatı üçün tələb olunan dövlət rüsumlarının ancaq 
Kapitalbank ASC-də ödənilməsi vacibliyi aradan qaldırılır və bu hüquq 
digər banklara da şamil edilir.  

 

 

http://www.herrac.az/


5. VERGİ-PATENT SİSTEMİNİN TƏTBİQİ 

 

Vergi-Patent sistemi mütərəqqi vergi rejimlərindən hesab edilir və onun Azərbaycanda 
tətbiqinin genişləndirilməsi məqsəə uyğun görünür.    

Aşağıdakı cədvəldə hazırda Azərbaycanda geniş tətbiq olunan sadələşdirilmiş vergi ilə 
təklif olunan patent verginin müqayisəsi verilir. 

 

Vergi qoyma sisteminin 
xarakteristikası 

Sadələşdirilmiş vergi sistemi   (SVS) Patent vergi 
sistemi  (PVS) 

Statusu Faktiki olaraq tətbiq olunur 2015-ci ildən 
tətbiqi təklif 
olunur 

Vergitutma subyekti Hüquqi və fiziki şəxslər Fiziki şəxslər 

Vergi ödəyicisi olmaq üçün 
şərtlər 

ƏDV məqsədləri üçün qeydiyyata alınmamış və 
ardıcıl 12 aylıq dövr ərzində vergi tutulan 
əməliyyatların həcmi 120000 manat və ondan az 
olan hüquqi şəxslər və hüquqi şəxs yaratmadan 
sahibkarlıq fəaliyyətini həyata keçirən fiziki 
şəxslər sadələşdirilmiş vergi ödəyicisi olmaq 
hüququna malikdirlər 

İllik dövriyyəsi 
10.000 AZN-dən 
120.000 AZN-dək 
olanlar 

Vergi qoyuluşuna cəlb 
edilən  fəaliyyət növləri  

Mülkiyyətində və ya istifadəsində olan 
avtonəqliyyat vasitələri ilə (beynəlxalq yük və 
sərnişin daşımaları istisna olmaqla) Azərbaycan 
Respublikasının ərazisində sərnişin və yük 
daşımalarını (o cümlədən taksi ilə) və yaxud 
həmin daşımaları müqavilə əsasında digər şəxslər 
vasitəsi ilə həyata keçirən şəxslər; 
-  mənzil tikintisi fəaliyyəti ilə məşğul olan şəxslər 
(mülkiyyətində və ya icarəsində olan, habelə 
məqsədli şəkildə ayrılan ərazidə (torpaq 
sahəsində) özünəməxsus və ya cəlb edilən vəsait 
hesabına əhalinin fərdi (şəxsi) ehtiyaclarını 
ödəmək və ya kommersiya məqsədləri üçün öz 
gücü ilə və yaxud müvafiq ixtisaslı peşəkar 
sifarişçi və ya podratçı cəlb etməklə bina tikdirən, 
habelə bu tikintinin və ya başa çatmış obyektin 
mülkiyyətçisi olan hüquqi və ya fiziki şəxslər). 

Fərdi 
sahibkarların 
məşğul olduğu 
bütün növ 
fəaliyyət sahələri  

Qadağan olunan fəliyyət 
növləri 

· aksizli mallar istehsal edən şəxslər; 

· kredit və sığorta təşkilatları, investisiya 
fondları, qiymətli kağızlar bazarının peşəkar 

Mənzil tikintisi, 
aksizli malların 
istehsalı, maliyyə 
və investisiya 



iştirakçıları, lombardlar; 

· qeyri-dövlət pensiya fondları; 

· əmlakın icarəyə verilməsindən və royaltidən 
gəlir əldə edənlər; 

· mükiyyətində olan əsas vəsaitlərin ilin 
əvvəlinə  qalıq dəyəri 1000000 manatdan artıq 
olanlar. 

fəaliyyəti  

Vergi ödəyicilərinin azad 
olduğu  vergilər 

Fiziki Şəxslərin Gəlir Vergisi (FŞGV) və  Əlavə 
Dəyər Vergisi (ƏDV) 

FŞGV, Fiziki 
Şəxslərin Əmlak 
Vergisi (FŞƏV), 
ƏDV 

Verginin hesablanması 
qaydası 

Hesabat dövründə ümumi hasilatın faktiki 
həcminə 

Sektor üzrə (ərazi 
vahidi nəzərə 
alınmaqla) 
gəlirlilik 
səviyyəsinə görə 

Verginin dərəcəsi (Baki 
şəhəri üzrə) 

 4% 6% 

Verginin dərəcəsi (Regionlar 
üzrə) 

2% 3% 

Verginin ödəmə müddəti  Rüblük Patent 
müddətindən 
asılı olaraq, əgər 
patentin müddəti 
6 aya qədərdirsə, 
o halda bütün 
vergi məbləği 
patent qüvvəyə  
minəndən 
etibarən 25 
təqvim günü 
ərzində 
ödənilməlidir.  
Əgər patentin 
müddəti 6 ay və 
ondan çoxdursa o 
halda   vergi 
məbləğinin 1/3-
dən çoxu  ilk 25 
təqvim günündə, 
yerdə qalan 
hissəsi isə   
patent 
müddətinin başa 



çatmasından ötən 
30 təqvim günü 
ərzində ödənilir. 

Vergi bəyannaməsinin 
verilməsi 

Vergi ödəyiciləri hesabat dövründən sonrakı ayın 
20-dən gec olmayaraq ödənilməli olan verginin 
məbləği haqqında vergi orqanlarına bəyannamə 
verir 

Bəyannamə tələb 
olunmur 

Uçot və hesabatlılıq Mühasibat və kassa uçotu Yalnız satışdan 
və ya xidmətdən  
gəlirlərin  uçotu 
aparılır 

Nəzarət kassa aparatları Tətbiq olunur Tətbiq olunmur 

 

 

6. ƏMƏK MÜQAVİLƏLƏRİNİN BAĞLANMASI SƏVİYYƏSİNİN 
YÜKSƏLDİLMƏSİ 

 

6.1. Sahibkarların muzdlu işə görə vergi yükünün azaldılmasına ehtiyac var. İstər 
müxtəlif ölkələrin təcrübəsi, istərsə də tədqiqat çərçivəsində Azərbaycanın 
müxtəlif bölglərində iqtisadiyyatın ayrı-ayrı sahələrini təmsil edən kiçik 
sahibkarlar və ekspertlər arasından keçirilmiş sorğunun nəticələri də göstərir ki, 
işəgötürənlərin muzdlu işə görə vergi yükünün azaldılmasına ehtiyac var (bax: 
Əlavə 2 və Əlavə 3).  Sorğuya cəlb olunan və vergi yükünün azaldılmasını təklif 
edən sahibkarların 54%-i hesab edir ki, işəgötürənlər üçün sosial sığorta tarifi 12-
15% intervalında olmalıdır. Hazırkı şəraitdə sahibkarların muzdlu işçiyə görə 
sosial sığorta yükünün hazırkı 22%-dən 15%-dək endirilməsi məqsədəuyğundur;  

6.2 Əmək müqavilələrinin icrasına nəzarət edən dövlət qurumlarının işinin 
səmərəliliyi yüksəldilməlidir.  Bu təklif ilk növbədə qeydiyyatsız məşğulluq 
problemin həllinə səlahiyyətli qurumlar arasında koordinasiyanın effektiv 
qurulmasını nəzərdə tutur. Vergilər Nazirliyinin, Dövlət Sosial Müdafiə 
Fondunun və Əmək Müfəttişliyinin təmsilçiliyi əsasında qeydiyyatsız 
məşğulluqla mübarizə üzrə komitənin və qurumlararası işçi qrupun yaradılması 
bu  istiqamətdə mühüm  addım  ola  bilər.  Vergi  orqanları bu  təsisat  çərçivəsində 
fəaliyyəti zamanı sahibkarlıq subyektlərilə bağlı ən vacib məlumatlara əmək 
müfəttişlərinin çıxışını təmin etməli, eyni sektoru təmsil edən və eyni dövriyyəyə 
malik müəssisələrin işçi sayı və əmək haqqı xərcləri arasında çox kəskin fərqlər 
olduqda, bu barədə əmək müfəttişliklərini məlumatlandırmalıdır.  



6.3. Əmək müqavilələrinin təbliğilə bağlı maarifləndirici və təşviqedici 
tədbirlərin sayı artırılmalıdır. Tədqiqat çərçivəsində sahibkarlar və ekspertlər 
arasında keçirilən sorğuların nəticələri də göstərir ki, respondentlərin əksəriyyəti 
əmək müqavilələrindən yayınmanın qarşısını almaq üçün maarifləndirici və 
təşviqedici tədbirləri, xüsusilə TV və radiolarda verlişlərin hazırlanmasını, 
müxtəlif məlumatlandırıcı nəşrlərin çapını effektiv hesab edir  (bax: Əlavə 2 və 
Əlavə 3). Bu  baxımdan  səlahiyyətli  qurumlar  həm  özəl,  həm  də rəsmi  
telekanallarda əmək hüquqları ilə bağlı həftəlik verlişlərin yayımlanmasını təmin 
etməli, əmək müqavilələrinin tətbiqilə bağlı işçilər və sahibkarlar üçün xüsusi 
bələdçilər hazırlamalı və pulsuz paylamalıdır.   

6.4. Əmək müqavilələrinin bağlanması ilə bağlı inzibati sanksiyalar 
sərtləşdirilməlidir. Hazırda Azərbaycanda əmək müqavilələrindən yayınmaya 
görə işəgötürənlər üçün cərimələrin məbləği aşağı deyil. Bu baxımdan inzibati 
sanksiyaların tətbiqi yalnız pul cərimələrilə məhdudlaşmamalı, bu əmələ yol 
verən sahibkarların islah işlərinə, eyni əmələ təkrar yol verdikdə cinayət 
məsuliyyətinə cəlb olunması, həmin müəssisələrin qeydiyyatının ləcvi, 
lisenziyalaşdırılan fəaliyyətə məşğul olduqda lizenziyalarının ləcvi  kimi 
sanksiyaların da tətbiqi qanunvericilikdə əks etdirilməlidir.   

 

 

7. SƏMƏRƏLİ MƏLUMATLANDIRMA SİSTEMİNİN YARADILMASI 

 

7.1. Həftədə bir dəfə, şənbə günləri xüsusi ayrılmış saat ərzində dövlət televiziyası və 
dövlət radiosu ilə həmin həftə ərzində qəbul edilmiş bütün qərarlar və  normativ 
aktlar haqqında elanlar verilsin və onlar şərh edilsin; 

7.2. Dövlət vəsaitləri hesabına özəl konsaltinq qurumları (müvafiq tender yolu ilə) 
sahibkarlara pulsuz məsləhət vermək və onları məlumatlandırmaq üçün cəlb 
edilsin. 

İnvestor üçün hökumətin bütün qərarları, qanunvericilikdə baş verən 
dəyişikliklər və onun biznesi üçün digər əhəmiyyətli məlumatlardan xəbərdar 
olmaq vacibdir. İnvestorun tam və vaxtında məlumat alması onun uğurunun  
təminatıdır. İnvestorun məlumatlılığı hər şeydən əvvəl dövlət orqanlarının bu 
işə verdiyi əhəmiyyətdən asılıdır. Bütün investorlar üçün məlumata əlçatanlıq 
bərabər  təmin  edilməlidir.  Əks  halda  ayrı-ayrı məmurlar  yarıqapalı 
informasiyadan şəxsi məqsədləri üçün istifadə etmək imkanı qazanır, 
sahibkarlar isə qeyri-rəsmi ödənişlərlə cəzalandırılırlar.    



Məlumatlandırma problemini xüsusilə kiçik sahibkarlar yaşayır. Böyük 
şirkətlərdən fərqli olaraq onların informasiya xidmətləri yoxdur. Əksər halda 
kiçik sahibkar qanunvericilikdəki dəyişikliklər barədə məlumatı yoxlama 
gələndə əldə edir. Bu səbəbdən dövlət məlumatlandırma sisteminin təklif 
olunan yolla gücləndirilməsi ilk növbədə məhz kiçik sahibkarlar üçün çox 
vacibdir.   

Hazırda kiçik sahibkarlar bu və ya digər məsələyə dair pulsuz məsləhəti İqtisadi 
İnkişaf Nazirliyinin yerli strukturlarından əldə edə bilirlər. Lakin bu 
strukturların imkanları məhduddur. Pulsuz məsləhət xidmətlərinin 
genişləndirilməsi dövlət hesabına və özəl məsləhət şirkətlərinin cəlbi yolu ilə 
mümkündür.  

 


